
ՉԱՓՈՐՈՇԻՉՆԵՐ

ՍԵՎԱՆ ՀԱՄԱՅՆՔՈՒՄ ՍՈՑԻԱԼԱԿԱՆ ԱՋԱԿՑՈՒԹՅԱՆ ՈԼՈՐՏԻ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ  ՏՐԱՄԱԴՐՄԱՆ ՏԵՍԱԿՆԵՐԸ, ՍՈՑԻԱԼԱԿԱՆ ԱՋԱԿՑՈՒԹՅՈՒՆ ՍՏԱՑՈՂ ԽՄԲԵՐԻ ՑԱՆԿԸ ԵՎ ՉԱՓՈՐՈՇԻՉՆԵՐԸ ՀԱՍՏԱՏԵԼՈՒ ՄԱՍԻՆ

I. ԸՆԴՀԱՆՈՒՐ ԴՐՈՒՅԹՆԵՐ
 	1. Սույն չափորոշիչներով սահմանվում են Սևան համայնքում (այսուհետ` համայնք), սոցիալական աջակցության ոլորտում համայնքի պարտադիր և կամավոր խնդիրների լուծման նպատակով, սոցիալապես անապահով և կյանքի դժվարին իրավիճակում հայտնված  ընտանիքներին սոցիալական ծառայություններ մատուցելու  կարգավորումները, սոցիալական ծառայության տեսակները, աջակցություն ստանալու  համար դիմած անձի (անձանց) կարիքների գնահատման չափորոշիչները, սոցիալական աջակցություն ստացող խմբերի ցանկը։
        
II. ՍՈՑԻԱԼԱԿԱՆ ԱՋԱԿՑՈՒԹՅՈՒՆ ՍՏԱՑՈՂ ԽՄԲԵՐԸ ԵՎ ՍՈՑԻԱԼԱԿԱՆ ԱՋԱԿՑՈՒԹՅԱՆ ՏԵՍԱԿՆԵՐԸ

2. Աջակցությունից օգտվելու նպատակով համայնքի ղեկավարին կարող են դիմել.	
1) համայնքի բնակիչները, ովքեր հաշվառված են կամ վերջին 2 տարում փաստացի բնակվում են համայնքում,
2) [bookmark: _GoBack]Արցախի Հանրապետությունից տեղահանվածները, ովքեր փաստացի բնակվում են համայնքում։	
3. Դիմումը  ներկայացվում է համայնքապետարանի աշխատակազմ, հետևյալ եղաանակով.
1) անձամբ՝ դիմումի հետ ներկայացվում են ծառայության տրամադրման համար անհրաժեշտ փաստաթղթերը (տես՝ Ծառայության տրամադրման համար անհրաժեշտ փաստաթղթեր բաժինը)՝
2) փոստով՝ դիմումի հետ ներկայացվում են ծառայության տրամադրման համար անհրաժեշտ փաստաթղթերը (տես՝ Ծառայության տրամադրման համար անհրաժեշտ փաստաթղթեր բաժինը)՝
3) էլեկտրոնային՝ դիմումը հնարավոր է ուղարկել նաև համայնքապետարանի պաշտոնական էլեկտրոնային փոստի միջոցով կամ համայնքապետարանի պաշտոնական կայքի միջոցով   դիմումի հետ ներկայացվում են ծառայության տրամադրման համար անհրաժեշտ փաստաթղթերը (տես՝ Ծառայության տրամադրման համար անհրաժեշտ փաստաթղթեր բաժինը։
4. Դիմումին կցվում են սոցիալական վիճակը հավաստող հետևյալ փաստաթղթերը.
1) դիմումատուի անձը հաստատող փաստաթղթի  պատճենը.
 2) տեղեկանք դիմումատուի բնակության վայրից` ընտանիքի կազմի մասին (անհրաժեշտության դեպքում).
3) բժշկասոցիալական փորձաքննության հանձնաժողովի  որոշման պատճենը,
4) բժշկական հաստատությունից տեղեկանք հիվանդության մասին կամ քաղվածք ամբուլատոր քարտից (առկայության դեպքում) .
 5) սոցիալական անապահով վիճակը հիմնավորող փաստաթուղթը՝ տրված սոցիալական աջակցության տարածքային գործակալության կողմից (անհրաժեշտության դեպքում).
 6) կյանքի դժվարին իրավիճակում գտնվելու հանգամանքը հավաստող փաստերը հիմնավորող փաստաթղթեր (դժբախտ պատահար կամ արտակարգ իրավիճակներում հայտնվելու, ընտանիքի անդամի կորուստ, բնական կամ տեխնածին աղետի պատճառած վնաս, առանց ծնողական խնամքի մնալու և այլ).
7) փոստային եղանակով դիմում ներկայացնելու դեպքում՝ դիմումը պետք է լինի ստորագրված  և դիմումին կցվում են սույն մասում ներկայացված փաստաթղթերի պատճենները.
8) էլեկտրոնային եղանակով դիմում ներկայացնելու դեպքում՝ դիմումը պետք է լինի ստորագրված  և դիմումին կցվում են սույն մասում ներկայացված փաստաթղթերի սքանավորված տարբերակները։
5. Տրամադրվող սոցիալական աջակցության տեսակը և աջակցություն ստացող խմբերը
[bookmark: _Hlk188356898]1) Օգնություն՝   սննդի,  դեղորայքի, հագուստի, կենցաղային    անհրաժեշտ իրերի  ձեռք բերման համար, կոմունալ սպասարկման վճարների փոխհատուցման, մահվան  դեպքում ընտանիքի անդամներին աջակցության ցուցաբերում հետևյալ խմբերին պատկանող անձանց  ընտանիքներին:
[bookmark: _Hlk188519134]ա) Ընտանիքում խնամառու (անչափահաս, հաշմանդամության 1-ին, 2-րդ խումբ ունեցող, 75 և ավելի տարեկան), կամ ոչ աշխատունակ անձանց և աշխատունակների հարաբերակցության բարձր ցուցանիշի առկայություն ունեցող անձանց:
բ) Միայնակ կամ անժառանգ տարեցներին,
[bookmark: _Hlk188356911]գ) Հաշմանդամության առաջին կամ երկրորդ խումբ կամ ֆունկցիոնալության ծանր կամ խորը սահմանափակում  ունեցող անձանց, 
[bookmark: _Hlk188518976]դ) Հրատապ արձագանք պահանջող  իրավիճակում հայտնված անձանց
ե). Ծնողազուրկ կամ  միակողմանի ծնողազուրկ  երեխաներին,
զ) Միայնակ  մոր երեխաներին
է) Փախստական կամ տեղահաված ընտանիքներին
Աջակցությունը կամ հատուցումը տրամադրվում է համապատասխան քարտերի միջոցով: 
6. Տրվող աջակցության տեսակները, պայմանները և գումարը սահմանվում են սոցիալական ծրագրերի անձնագրերով:
7. Դրամական հատուցում  տրամադրվում է կազմակերպություններին՝ դրանց կողմից մատուցված ծառայությունների ամբողջական կամ մասնակի հատուցման նպատակով դրամական փոխանցումների միջոցով։
Դրա անհնարինության դեպքում դրամական հատուցման համար դիմած կամ ստացած անձը հիմնավորում է հատուցման հանգամանքը համապատասխան անդորրագրերով։ 
8. Հատուցումը տրամադրվում է   բնակչի դիմումի համաձայն՝  հիմք ընդունելով    սոցիալական աշխատողի  կողմից  կարիքի գնահատման արդյունքները և ներկայացված  համապատասխան անդորրագիրը:
9. Դրամական հատուցումը կարող  է տրամադրվել մեկ տարվա ընթացքում  մեկ անգամից ավելի անգամ:
10. Հանձնաժողովի տված դրական եզրակացության հիման վրա համայնքի ղեկավարի կողմից կայացվում է սոցիալական աջակցություն տրամադրելու մասին որոշում։  Հանձնաժողովի տված բացասական եզրակացության դեպքում  դիմումատուն գրավոր  տեղեկացվում է։
11. Համայնքում սոցիալական աջակցության տրամադրման յուրաքանչյուր գործընթաց կազմակերպվում և իրականացվում է «Վարչարարության հիմունքների և վարչական վարույթի մասին» Հայաստանի Հանրապետության օրենքով սահմանված վարչական վարույթի շրջանակներում։
12. Սոցիալական աջակցություն ստանալու վերաբերյալ դիմումները քննարկվում և դրանց վերաբերյալ որոշումները ընդունվում են 30 աշխատանքային օրվա ընթացքում։

